
Shri Dakshinasyanakshatramalastotram

ஶ்ரீத³க்ஷிணாஸ்யநக்ஷத்ரமாலாஸ்தோத்ரம்

ஶ்ரீகண்ட²மிந்த்³வர்ப⁴கபா⁴ஸிசூட³ம் ஶ்ரீஜ்ஞாநதா³நவ்ரதப³த்³த⁴தீ³க்ஷம் ।
ஶ்ரீஶாம்பு³ஜந்மப்ரப⁴வாதி³பூஜ்யம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 1॥
ஹரந்தமாநம்ரஜநாநுதாபம் ஹயேப⁴வக்த்ரே டி³தபாத³பத்³மம் ।
ஹ்ரு’தா³ முநீந்த்³ரை: பரிசிந்த்யமாநம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
2॥
ஹஸ்தாப்³ஜராஜத்³வரபுஸ்தமுத்³ராமுக்தாக்ஷமாலாம்ரு’தபூர்ணகும்ப⁴ம் ।
ஹரித்³த⁴வாகாங்க்ஷிதபாத³ஸேவம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 3॥
ஹம்ஸாக்³நிசந்த்³ரேக்ஷணமந்த⁴காரிமாகாரநிர்தூ⁴தமநோஜக³ர்வம் ।
ஹ்ரு’தாதி³மாஜ்ஞாநமகோ³த்³ப⁴வேஶம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
4॥
ஹத்வா புரா காலமக²ர்வக³ர்வம் ம்ரு’கண்டு³ஸூநோ: பரிரக்ஷணம் ய: ।
சகார காருண்யவஶாத்தமேநம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 5॥
ஹ்ரு’த்வா தம:ஸத்வரமேவ ஹார்த³ம் த³த்வா ச போ³த⁴ம் பரமார்த²ஸம்ஸ்த²ம் ।
மோக்ஷம் த³தா³த்யாஶு நதாய யஸ்தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
6॥
ஹஸந்முகா²ம்போ⁴ருஹமிந்து³குந்த³நீகாஶத³ந்தாவலிஶோப⁴மாநம் ।
ரதா³ம்ப³ராத: ⁴க்ரு’தபக்வபி³ம்ப³ம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
ஹேலாலவாந்நிர்மிதவிஶ்வவ்ரு’ந்த³ம் பா³லாருணாபா⁴ங்க்⁴ரியுக³ம் த³யாலும் ।
பஶ்யந்தமுத்ஸங்க³க³தம் ஷடா³ஸ்யம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
8॥
ஹ்ரீமாந்ப⁴வேத்³தே³வகு³ருர்யதீ³யபாதா³ப்³ஜஸம்ஸேவகலோகவாசா ।
தம் தி³வ்யவாக்³தா³நது⁴ரீணமாஶு ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 9॥
ஹாராயிதாஹீஶமநங்க³க³ர்வப⁴ங்க³ப்ரக³ல்பா⁴ந்ப்ரணதாநஶேஷாந் ।

1

குர்வந்தபி⁴ஷ்டப்ரத³மஷ்டமூர்திம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 10॥
ஹரிர்ஜஹாராசலகந்யகா ச யத்³வர்ஷ்மணோऽர்த⁴ம் தபஸா ஹி பூர்வம் ।
அதோऽஶரீரம் தமஶேஷஸம்ஸ்த²ம் ஶ்ரீத³க்ஷிணாஸ்யம்ஹ்ரு’தி³ பா⁴வயேऽஹம் ॥ 11॥
ஹந்யாத³ஶேஷம் கலுஷம் யத³ங்க்⁴ரிபூஜா ப்ரத³த்³யாத³பி ஸர்வமிஷ்டம் ।
தம் பார்வதீமாநஸராஜஹம்ஸம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 12॥
ஹடா²தி³யோகா³ந் ப்ரவிதா⁴ய சித்தஸ்தை²ர்யம் ப்ரபத்³யாங்க்⁴ரியுக³ம் யதீ³யம் ।
த்⁴யாயந்தி யோகி³ப்ரவரா முதா³தம்ஶ்ரீத³க்ஷிணாஸ்யம்ஹ்ரு’தி³பா⁴வயேऽஹம்॥ 13॥
ஹிதோபதே³ஷ்டா த³யயா நதாநாம் நிஸர்க³யா யோ யமிநாம் ஜவாத்³தி⁴ ।
ந்யக்³ரோத⁴மூலைகநிகேதநம் தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 14॥
ஹதாரிஷட்கைரநுபூ⁴யமாநம் நிதாந்தமாநந்த³க⁴நஸ்வரூபம் ।
நதாபராதா⁴ந்ஸஹமாநமீஶம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 15॥
ஹித்வா த⁴நாபத்யகலத்ரப³ந்தூ⁴ந் த³த்த்வாப⁴யம் பூ⁴தததேர்த்³விஜாக்³ர்யா: ।
யம் யாந்தி லோகே ஶரணம் ஸதா³ தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
16॥
ஹ்ரு’த³ம்பு³ஜாதே விநிவேஶ்ய சித்தம் நிருத்⁴ய சக்ஷு:ப்ரமுகா²க்ஷவர்க³ம் ।
த்⁴யாயந்தி யம் ஶைலஸுதாயுதம் தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
17॥
ஹாஸப்ரபா⁴நிர்ஜிதபா⁴பி⁴மாநம் ப்ராஸார்த²ஜுஷ்டாம் கவிதாம் தி³ஶந்தம் ।
நதோத்தமாங்கே³ஷு கரம் த³தா⁴நம் ஶ்ரீத³க்ஷிணாஸ்யம் ஹ்ரு’தி³ பா⁴ப³யேऽஹம் ॥
18॥
ஹைய்யங்க³வீநம் ஹ்ரு’த³யம்ரதி³ம்நா ஸ்வரேண ஹம்ஸம் சரணேந பத்³மம் ।
ஹஸந்தமம்ஸாக்³ரலஸஜ்ஜடாலம் ஶ்ரீத³க்ஷிணாஸ்யம்ஹ்ரு’தி³ பா⁴வயேऽஹம் ॥ 19॥
ஹரேர்விதே⁴ஶ்சைவ விவாத³ஶாந்த்யை லிங்கா³த்மநா ய: ப்ரப³பூ⁴வ பூர்வம் ।
தமாதி³மத்⁴யாந்தவிஹீநரூபம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 20॥
ஹுதாஶநாதி³த்யமஹீப்ரமுக்²யா யஸ்யாஷ்டமூர்தீர்நிஜகா³த³ வேத:³ ।
தம் ஸர்வலோகாவநஸக்தசித்தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 21॥
ஹஸ்த்யந்தலக்ஷ்மீமபி தீ³நவர்ய: ப்ராப்நோதி யத்பாத³ஸரோஜநத்யா ।
தம் கல்பவல்லீமத³ப⁴ங்க³த³க்ஷம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 22॥

ஹயாக்³ர்யமாருஹ்ய க³ஜோத்தமம் வா ஸமேத்ய யத்பாத³யுகா³ர்சகாய ।
யச்ச²ந்தி ராஜ்யம் த⁴ரணீத⁴வாஸ்தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥
23॥
ஹவீம்ஷி ஸஞ்ஜுஹ்வதி பூ⁴ஸுராக்³ர்யா: காலேஷு வஹ்நௌ யத³நுக்³ரஹார்த²ம் ।
கர்மாநுகு³ண்யேந ப²லப்ரத³ம் தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 24॥
ஹேத்யா லலாடஸ்த²ஶுசேர்மஹாக⁴வநம் த³ஹந்தம் தரஸைவ மோதா³த் ।
குர்வந்தமாராந்நதசித்தஶுத்³தி⁴ம் ஶ்ரீத³க்ஷிணாஸ்யம் ஹதி³ பா⁴வயேऽஹம் ॥ 25॥
ஹேமாஶ்மநோ:ஸாம்யமதிம் கரோதி யத்பாத³பாதோ²ருஹஸக்தசித்த: ।
வைராக்³யதா³நைகது⁴ரந்த⁴ரம் தம் ஶ்ரீத³க்ஷிணாஸ்யம் ஹ்ரு’தி³ பா⁴வயேऽஹம் ॥ 26॥
ஹாலாஸ்யகோ³கர்ணமுகே²ஷு தி³வ்யக்ஷேத்ரேஷு வாஸம் க்ரு’பயா கரோதி ।
ய: பாத³நம்ரோத்³த⁴தயே ஸதா³தம் ஶ்ரீத³க்ஷிணாஸ்யம்ஹ்ரு’தி³ பா⁴வயேऽஹம் ॥ 27॥
ஹம்ஸேந கேநாபி பராதி³நேமாம் க்ரு’தாம் ப்ரயத்நாத³திமோத³தஶ்ச ।
நக்ஷத்ரமாலாம் த³த⁴தாம் நராணாம் கண்டே² ப⁴விஷ்யத்யசிராத்பராப்தி: ॥ 28॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீத³க்ஷிணாஸ்யநக்ஷத்ரமாலாஸ்தோத்ரம் ஸம்பூர்ணம் ।

